
Fasnacht 2023

Am Frytig, 3. März und Samschtig, 4. März 2023 findet uf em Barfi  
die 1. Lektion statt. Fasnacht für alli zum Kennelehre und Usprobiere! 
jetzt-fasnacht.ch (Fr. 13.00  –17.00 Uhr, Sa. 11.00  –16.30 Uhr)

Wotsch bi uns mitmache? Denn kumm doch ans Yyschriibe.  
Du findsch uns am Samschtig, 11. Merze 2023, vom Zwei bis am Vieri  
uf em Barfi. Mir freye-n-is uf di!

D Ladäärne-Uusstellig uff em Minschterplatz und d Waage- und Reggwisyte-
Uusstellig bi dr Kasäärne sin vom Määntig znacht bis am Mittwuch demoorge!

Drugg: blo.ch, Arlesheim

www.rootsheere.ch

Dr Blätzlibajass in dr Stadt am Rhy, 
Basel kaa nit ooni syy, 
ob Schissdräggzyygli, VKB, 
kasch alli Variante gsee.

Dr Stoff derzue, dää holt me gschwind, 
das waiss in Basel jedes Kind, 

im Fasnachtslaade ume Egge; 
bliibt dr Stoff bim feerge stegge,

wäge Covid uff dr Siidestrooss, 
wird’s hinderlig, dr Deifel isch loos. 
Au bi de Auti hindedryy, 
isch d’Ersatzdailindustrie.

Chips, X-Box, Spiilkonsole, 
wo zem Gugger kaa mes hoole.  
Als ob Corona nit scho länggt, 
hett sich e Frachter bees verhänggt;

bloggiert dr Suez wirgglig schytter, 
wuchelang kai Schiff kunnt wytter. 

Witt e nei Wello zem duurestaarte, 
muesch Moonet und nit Wuche waarte. 

Muess es «made in China» syy, 
goot schnäll e guet halb Joor verbyy. 

Baize, Unternämme, Hotel gschlosse, 
nyt mee us de Zapfhähn gflosse,

d’Wirtschaft wältwyt, s’isch veruggt, 
ungestyym an Boode druggt. 
Eeppis guets an däre Sach, 
D’Konsumgsellschaft wird langsam wach.

Alles Ney isch nimme «in», 
fligge macht jetzt wider Sinn. 

Globalisierig muesch ney dängge, 
druss Lehre zieh und anderscht längge;

sunscht goots nit lang, folgt hindedryy, 
bestimmt die näggschti Havarie. 

Kuum hesch’s dänggt gits e Idii...  
... jede kennt dr Räscht vom Wort.

Gmaint isch ai Russ, vo dämm mir rede,  
no lang nit jede ... 
woo leider komplett ... was au immer, 

Strom wird knapp und no vyyl schlimmer, 

Gas- und Eelbryys explodiere,  
dr Winter kunnt und Lyt mien friere.  
Blibbt nur z’hoffe, mir glaube draa,  
ass me dä Russ bald bodige kaa.

Nur soo bisch sicher, nie mee Zoff, 
fiir dr Blätzlibajass git’s gnueg Stoff; 
egal was bruuchsch, kasch alles haa, 
bisch nimm dr Depp und saudumm dra.

Dr Wääg isch wichtig, wo me nimmt, 
die näggschti Fasnacht kunnt bestimmt!

d’Wält im Ängbass – 
     au Du, Bajass!

E Gsprützte z’vyyl? Het’s di verbloose?
Scan dä Code, no kasch dr Zeedel loose!


